
Was paddelt wie d‘Forälle

Dür z‘Wasser här und hin,

Bim gröschte Rägewätter,

Bim schönste Sunneschyn?

Wer treit d‘gälb-schwarzi Chäppi

Im gröschte Schiff und Schnee?

Das si die Klubmitglieder

Vo üsem S.K.W.

Am Training da geits luschtig 

Trotz allem Schluch und Spiel;

Und jede macht was müglich isch

Was drüber geit isch z‘viel;

Da krawle mir no eine ab

Im gröschte Schuss, Juhee!

Die Zyte si ja ganz famos

I üsem S.K.W.

U nach em Kampf da suft me eis,

Denn z‘Schwümme das git Durscht;

Und drinkt me z‘viel mal usnamswys,

Das isch doch allne wurscht.

Und tönts emal am Samschtig z‘Nacht

Dür z‘Dörfli us Herrjeh,

Da wüsse d‘Worber Donnerwou

Das isch der S.K.W.

Drum Klubmitglieder kante mir

Hüt frölich mitenand;

Das Läbe das muess gnosse sy,

Und doch no mit Verstand.

Wosch luschtig sy du Gottfried Stutz,

Und frölich no viel meh,

Wosch z‘Läbe dopplet gniesse du,

De chum i S.K.W.

